
Mál nr. 61/2007 
M   og 

Vátryggingafélagið V  v.  A  og B 
 
 

 Árekstur bifreiða  á hringtorgi á Hringbraut í Reykjavík  þ.23.1.2007. 
 

Gögn. 
1. Málskot móttekið þ. 12.3.2007 
2. Niðurstaða tjónanefndar nr.142/07 
3. Tjónstilkynning  dags. 23.1.2007 
4. Bréf V dags. 23.3.2007. 

 

Málsatvik. 

Ökumaður A segist hafa ekið eftir umræddu hringtorgi í innri hring og verið að taka hægri beygju 
inn í Ánanaust þegar B hafi verið snarhemlað í veg fyrir A og hafi A lent á vinstri afturenda A. 
Ökumaður A segist hafa bremsað um leið og hún hafi séð að B var bremsað. Ökumaður B segist 
hafa ekið í ytri hring hringtorgsins og hafi bifreið sem á undan ók stöðvað til að hleypa bifreiðum 
úr innri hring austur Ánanaust en síðan hafi bifreiðin sem á undan ók og B haldið áfram en 
skyndilega hafi bifreiðin sem á undan ók stöðvað til að hleypa bifreið sem ók um Ánanaust inn í 
hringtorgið og hafi hann þá nauðhemlað og náð að stoppa rétt fyrir aftan umrædda bifreið og strax 
þar á eftir hafi A ekið aftan á B 

 

Álit. 

Með hliðsjón af ákomu á bifreiðunum verður ekki annað séð en að B hafi verið kominn það langt 
fram hjá útkeyrslunni við Ánanaust að sök verði ekki felld á hann í málinu. Þá styður afstöðumynd 
á tjónstilkynningu sem báðir ökumenn skrifa undir þá niðurstöðu. Öll sök er því felld á A. 

 

Niðurstaða. 

A ber alla sök. 
 
 
 

Reykjavík 12.4. 2007. 
 
 

___________________________ 
Rúnar Guðmundsson hdl. 

 
___________________________   ___________________________ 

 Valgeir Pálsson hrl.   Jón Magnússon hrl.   
 


